Gobernuak Erdialdeko azpiegituretan 2,3 milioi euro inbertitzea onartu du
Foru Gobernuak 1,5 milioi euro jarriko ditu Artaxoa, Figarol, Marcilla, Mendigorria, Oloritz eta Orisoainen eta Mairagako eta Izarbeko Mankomunitateetan hainbat jarduera gauzatzeko
Nafarroako Gobernuak Erdialdean 2.308.062,46 euro inbertitzea onartu du. Toki Administrazioko Departamentuaren bitartez, Foru Gobernuak 1.593.101,70 euro jarriko ditu 9 toki erakundetan 15 jarduera gauzatzeko.
Hona hemen udal erakunde onuradunak: Artaxoa (kale bat zolatzea), Marcilla (etorbide bat zolatzea), Mendigorria (kale bateko saneamendua berritzea), Mendibil (hilerriko obrak handitzea), Orisoain (kale bat konpontze), Uxue (udal bulegoetan berokuntza sistema elektrikoa jartzea), Figaroleko kontzejua (Figaroleko lau kaletan zolatze eta saneamendu lanak egitea).
Beste inbertsio batzuk onartu dituzte, Mairagako eta Izarbeko Mankomunitatean hainbat jarduera egiteko. Lehenbizikoan sei egingo dituzte: Oletako kale batean eta Tafallako bi kaletan horniketa eta saneamendu sareetan obrak egitea eta edukiontziak garraiatzeko kamioi bat eta 350 edukiontzi erostea. Eta bigarrenean bi: Mendigorriako kale bateko horniketa eta saneamendu sareak berritzea eta Garesko zabortegia ixtea eta berreskuratzea.
Ondoren, diru-laguntzak jasoko dituzten herri eta erakundeen zerrenda jarriko dugu, egingo dituzten obrak eta jasoko dituzten zenbatekoekin; parentesi artean agertzen dena inbertsio osoaren zenbatekoa da.
Artaxoa: 70.279,37 euro (87.849,21 euro). Proiektua da San Saturnino kalea zolatzea; galtzada harriak eta lauzak jarriko dituzte eta euste horma bat eraikiko dute. Zenbatekoan sartzen da proiektua idaztea, egikaritzea eta zuzentzea.
Figaroleko kontzejua: 268.364,99 euro (396.520,69 euro). Inbertsioa da herriko lau kaletako saneamendu eta horniketa sareak berritzeko; kaleak dira, zehazki, Montejurra, El Perro, El Reino eta San Fermin. Jarriko dituzte 71 estolda zulo, 13 erregistro putzu eta 315 eta 400 milimetroko diametroko hodiak; gainera, obrak egindako lekuetan hormigoizko zola berrituko dute.
Marcilla: 43.120 euro (113.709,55 euro). Asmoa da Complejo Deportivo etorbidea zolatzea. Asfaltozko zola kendu eta hormigoizkoa jarriko dute.
Mendigorria: 15.239,38 euro (21.770,54 euro). Asmoa da Verdura kalean saneamendua berritzea eta obrak egindako lekua zolatzea. Jarriko dituzte 250 milimetroko diametroko hodiak eta zazpi etxebizitza hartune; gainera, gasa hornitzeko hoditerian obrak egingo dituzte eta hormigoizko zola jarriko dute.
Oloritz: 17.092,92 euro (7.572,68 euro). Diru hori baliatuko dute hilerria handitzeko eta hilerriko eraikina zaharberritzeko.
Orisoain: 26.408,26 euro (37.726,08 euro). Zehazki, Kale Nagusian kaltetutako zonak konponduko dituzte; horretarako, zola zaharra kendu eta hormigoizko berria jarriko dute.
Uxue: 17.661,06 euro (50.198,88 euro). Udaletxean berokuntza elektrikoko sistema instalatuko dute. Gainera, fatxadan balkoian jarri eta arotzeria lanak egingo dituzte; sare elektrikoan ere esku hartuko dute.
Mairaga-Erdialdea Mankomunitatea: Bost proiektu egingo dituzte:
-22.741,95 euro (41.155,98 euro). Oletan herriko horniketa eta saneamendu sareko hoditeria integrala berrituko dute (zehazki 106 metro) eta obrak egindako lekua zolatuko dute.
-47.017,39 euro (77.914,53 euro). Tafallako iparraldeko sarbideko biribilgunean eta inguruetan obrak egingo dituzte horniketa eta saneamendu sareetan, Herri Lan Departamentuaren jardueraren esparruan.
-36.999,19 euro (61.312,94 euro). San Isidro, Marcilla eta Abaco kaleek bat egiten duten lekuan saneamendu sarea birmoldatuko dute. Instalatuko dituzte 400 milimetroko diametroko hodi biltzailea, sei hartune eta hiru erregistro putzu.
-50.168,20 euro (71.668,85 euro). Alboko kargadun edukiontziak garraiatzeko satelite kamioia erosiko dute.
-231.000 euro (933.255,67 euro). Alboko kargadun 350 edukiontzi erosiko dituzte, bakoitza 3.200 litroko edukierakoa. Izarbeko Mankomunitatea: Bi proiektu gauzatuko dituzte.
-12.611,32 euro (20.898,76 euro). Mendigorriako Verdura kaleko eskaileretan saneamendu sareko hodi biltzailea berrituko dute. Jarriko dituzte 250 milimetroko diametrodun hodi biltzailea eta zazpi hartune. Gainera, gasa hornitzeko kanalizazioa egingo dute eta kalea hormigoiz zolatuko dute.
-930.960,29 euro (1.163.700,36 euro). Garesko zabortegia itxi eta berreskuratuko dute. Asmoa da instalazioa ingurumen aldetik berreskuratzea; horretarako, lursaila zigilatu eta iragazgaiztu, ura kanalizatu eta lixibiatutako gaiak bideratuko dituzte, zelaigune bat egiteaz gain.
